
禽上品 

丹雄雞 

原文 

味甘，微溫。主女人崩中漏下，赤白沃，補虛溫中，止

血，通神，殺毒，辟不祥。頭︰主殺鬼，東門上者尤良，肪︰

主耳聾。腸︰主遺溺。 裹黃皮︰主泄利。尿白︰主消渴，

傷寒寒熱。黑雌雞︰主風寒濕痺，五緩六急，安胎。翮羽︰

主下血閉。雞子︰主除熱，火瘡癇痙，可作虎魄神物。雞白

蠹︰肥脂。生平澤。 

 

註釋 

《吳普》曰︰丹雞卵，可作琥珀（《御覽》）。  

《名醫》曰︰生朝鮮。  

案︰《說文》云︰雞，知時畜也。籀文作雞。肪，肥也。腸，大小腸也。 ，

鳥 ；，鳥胃也。 ，糞也。羽莖也。翮羽，鳥長毛也。此作 ，省文。尿即 字古

文，從，亦假音字也。 

 

 


